
	ХХХХХХХХХХХХХ


Аб разглядзе звароту
Паважаны ХХХХХХХХХХХХ!
У Пастаяннай камісіі Палаты прадстаўнікоў Нацыянальнага сходу Рэспублікі Беларусь па ахове здароўя, фізічнай культуры, сямейнай і маладзёжнай палітыцы ў межах кампетэнцыі разгледжаны электронны зварот па пытанні ўстанаўлення максімальнага памеру аліментаў у месяц. У гэтай сувязі паведамляем наступнае.

Абавязак бацькоў утрымліваць сваіх непаўналетніх дзяцей вызначаны часткай першай артыкула 91 Кодэкса Рэспублікі Беларусь аб шлюбе і сям’і (далей –– КоШС). 

Адначасова трэба адзначыць, што абавязак бацькі і маці па ўтрыманні непаўналетніх дзяцей з’яўляецца роўным і безумоўным.

У тым выпадку, калі бацькі не прадастаўляюць ўтрыманне сваім непаўналетнім дзецям, сродкі на іх утрыманне (аліменты) спаганяюцца з бацькоў у судовым парадку (частка другая артыкула 91 КоШС).

Памер аліментаў, якія спаганяюцца з бацькоў на непаўналетніх дзяцей, вызначаны артыкулам 92 КоШС. У прыватнасці, згодна часткі першай артыкула 92 КоШС аліменты на непаўналетніх дзяцей з іх бацькоў пры адсутнасці Пагаднення аб дзецях, Пагаднення аб утрыманні сваіх непаўналетніх і (ці) непрацаздольных паўналетніх дзяцей, якія маюць патрэбу ў дапамозе (далей –– Пагадненне аб выплаце аліментаў), а таксама калі памер аліментаў не вызначаны Шлюбным дагаворам, спаганяюцца ў наступных памерах: на адно дзіця –– 25%, на двух 
дзяцей –– 33%, на трох і больш дзяцей –– 50 % заробку і (ці) іншага даходу бацькоў у месяц. Пры гэтым для працаздольных бацькоў мінімальны памер аліментаў у месяц павінен складаць не менш за 50% на адно дзіця, 75% –– на двух дзяцей, 100% –– на трох і больш дзяцей бюджэту пражытачнага мінімуму ў сярэднім на душу насельніцтва.

Адным з ключавых момантаў у падыходах прававога рэгулявання аліментных абавязкаў у заканадаўстве Рэспублікі Беларусь з’яўляецца недапушчэнне зніжэння ўзроўню забяспечанасці дзяцей пры скасаванні шлюбу ў параўнанні з узроўнем забяспечанасці саміх бацькоў. Менавіта таму беларускі заканадавец пайшоў па шляху ўстанаўлення памеру аліментаў у працэнтным дачыненні да даходаў аднаго з бацькоў, які пражывае асобна, –– такі падыход не апелюе да канкрэтных сум, у якія ацэньваецца ўтрыманне дзіцяці, а зыходзіць з магчымасцей бацькі ці маці, якія пражываюць асобна, што адпавядае прынцыпу сацыяльнай справядлівасці.

Такім чынам, прымаючы да ўвагі выкладзенае, змяненне існуючых падыходаў па вызначэнні памеру аліментаў і ўвядзенне на заканадаўчым узроўні іх максімальнага памеру не прадстаўляецца абгрунтаваным.

У выпадку нязгоды з гэтым адказам Вы маеце права яго абскардзіць у судзе ў парадку, устаноўленым заканадаўствам.

Аб выкладзеным просім праінфармаваць астатніх асоб, якія падпісалі дадзены зварот.

З павагай,

Старшыня Пастаяннай камісіі

